
КОДЕКС НА ДЕЛОВНО ОДНЕСУВАЊЕ И ЕТИКА 

НА  

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје 

 

 
Скопје, 2023 година 

 

I. ЗА НАШИОТ КОДЕКС НА ДЕЛОВНО ОДНЕСУВАЊЕ И ЕТИКА 

 

Кодексот на однесување и етика на ТРАНСЛОГ ДООЕЛ Скопје и ТРАНСЛОГ 

ЕКСПРЕС ДООЕЛ Скопје претставува основен документ кој ги поставува  очекувањата 

на нашата компанија за тоа како работиме. Тој  

придонесува да се охрабрат сите кои работат во неа, како и компаниите кои се наши 

деловни соработници, да се запознаат со обврските за постапување во согласност со 

нашиот Кодекс, политиките и законот, без разлика на улогата и локацијата, што на крајот 

носи корист за сите наши засегнати страни. 

 

Иако Кодексот не го покрива секој предизвик со кој може да се сретнете во вашата 

секојдневна работа, секогаш треба прво да погледнете во него за какви било упатства 

што ви требаат и за какви било проблеми со кои се соочувате.  

  

Од сите нас – почнувајќи од директорите, вработените и практикантите во компании кои 

се под директна или индиректна контрола на ТРАНСЛОГ ДООЕЛ Скопје и ТРАНСЛОГ 

ЕКСПРЕС ДООЕЛ Скопје – се очекува да се придржуваме до Кодексот, додека работиме 

заедно во вршењето на основните дејности на нашата компанија. Нема исклучоци. Овој 

Кодекс може да важи и за физички лица и субјекти кои вршат работи во наше име, како 

што се продавачи, изведувачи, консултанти, застапници и други партнери.  

 

Нашиот Кодекс и политиките се одраз на она што сметаме дека е важно. Без разлика на 

работното место на релевантното лице, преземаме сериозни мерки во случај на 

прекршување на Кодексот и нашите политики. Во зависност од тежината на повредата, 

последиците може да вклучуваат изрекување дисциплински мерки, од опомена па сè до 

престанок на работниот однос, односно прекин на ангажирањето. 

 

Сите ние имаме одговорност да пријавиме прекршување на овој Кодекс, нашите 

политики или законот и да соработуваме во секоја истрага за таквите прекршувања, во 

согласност со локалните закони.  

Со посочување на потенцијалните проблеми, ни овозможувате проактивно да ги 

решаваме, со што се спречува понатамошно недозволено однесување и се ограничуваат 

негативните финансиски влијанија, влијанија врз угледот и други влијанија. Не мора да 

ги имате сите информации или детали за да поставувате прашања или да зборувате ако 

ви се чини дека нешто не е во ред. Запомнете дека таквите прекршувања на Кодексот нè 

изложуваат сите нас на ризик во смисла на оштетување на нашиот углед и негативно 

влијание врз нашите засегнати страни и може да резултира со парични казни, граѓанско-

правна одговорност и/или кривична одговорност. 

 

Ако вие лично сте учествувале во прекршувањето, при секоја следна истрага ќе се земе 

предвид дали сте го пријавиле, до кој степен сте соработувале и дали прекршувањето 

било намерно или ненамерно. Истите овие фактори ќе бидат земени предвид и при 

евентуалното последователно изрекување на дисциплински мерки. Оние кои искрено 

укажуваат на можен проблем секогаш ќе бидат заштитени.  

Ако не сте го пријавиле проблемот намерно лажно, можете слободно да зборувате, без 

страв од отпуштање, дискриминација, вознемирување, заплашување или какви било 

други негативни последици. Не толерираме каква било форма на одмазда. Секој што по 

оваа основа ќе се одмаздува на член од тимот ќе се соочи со дисциплински мерки, 

вклучително и евентуално раскинување на договорот за вработување. 

 

Наша цел е да ги истражиме пријавените инциденти пропорционално и доследно, 

земајќи го предвид и нашиот интегритет и достоинството на сите инволвирани лица. По 

поднесувањето на пријавата, информацијата се проследува до соодветното одделение за 

проверка и евентуална понатамошна истрага.  

 

Овие тимови, обучени непристрасно да ги утврдуваат фактите, ќе постапат по секое 

веродостојно тврдење за можно прекршување на овој Кодекс, нашите политики или 

законот. Кога ги истражува легитимните пријавени прашања, одговорниот тим ќе ги 

почитува законите за приватност, доверливоста и правата на вклучените поединци. 

Информациите за постапување со недоверливи наводи, во соодветните случаи, може да 

им се дадат на поединците кои го пријавиле потенцијалниот проблем.  

 

Во зависност од исходот на истрагата, правичниот исход на процесот може да се движи 

во распон од дополнителна обука до изрекување дисциплинска мерка против оние кои 

го прекршиле нашиот Кодекс и политиките. Тимот за следење на усогласеноста на 

работењето може да препорача и други соодветни корективни активности, вклучително 

и подобрувања на контролната средина, за да се избегне повторување на слични 

прекршувања на Кодексот. 

 

Ги цениме односите што ги имаме со нашите деловни партнери и затоа во работењето 

со низ постапуваме правично, отворено и транспарентно. За возврат, очекуваме од нив 

да ја споделат нашата посветеност на етичките, безбедни и одговорните деловни 

практики опишани во овој Кодекс и да ги проследат сомнителните активности или 

индикатори за предупредување. Доколку дознаеме дека деловниот партнер го прекршил 

законот или правилата на ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ 

Скопје што се согласил да ги почитува, може да го раскинеме договорот 

со тој деловен партнер. 

 

Правилата инкорпорирани во овој Кодекс како темелни начела ги конституираат: 

• Почитување на сите основни човекови слободи и права; 

• Спречување на било каква корупција во работењето; 

• Еднаквост на правата за сите вработени и забрана за дискриминација по 

било кој основ; 

• Строга забрана за злоупотреба на детска работна сила; 

• Строга забрана и остра осуда на трговијата со луѓе; 

• Здравје, безбедност и заштита на животната средина. 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје како одговорно 

трговско друштво ќе ги презема сите мерки и дејствија за почитување на правилата од 

овој Кодекс од страна на деловните соработници и вработените во Друштвото преку: 

1) Инкорпорирање на основните постулати од истиот во Договорите за меѓусебна 

соработка со деловните соработници; 

2) Инкорпорирање на основните постулати од истиот во Договорите за вработување 

со новоангажираните вработени; 

3) Потпишување на потврди за прифаќање на правилата во Кодексот од страна на 

деловните партнери со кои Договорите за меѓусебна соработка се склучени пред 

усвојувањето на овој кодекс и од страна на вработените чиј работен однос е 

заснован пред усвојувањето на овој Кодекс. Во прилог на таквите потврди ќе биде 

примерок од Кодексот. 

 

 

 

II. ПОЛИТИКА НА ИНТЕГРИТЕТ И СПРЕЧУВАЊЕ НА КОРУПЦИЈА 

ВО РАБОТЕЊЕТО 

 

 

Целта на инкорпорирање на овие правила е да промовираат и да го втемелат 

интегритетот на постапување на вработените при преземањето на широкиот спектар на 

дејствија во извршувањето на работните задачи од дејноста на нашата компанија. 

 

Политиката на интегритет и спречување на корупцијата во работењето ги опфаќа сите 

вработени во компанијата, управувачките органи, директори и сите други лица 

ангажирани по било кој основ во работењето на нашата компанија. Покрај тоа, истата се 

однесува и на деловните соработници и клиентите на ТРАНСЛОГ ДООЕЛ Скопје и 

ТРАНСЛОГ ЕКСПРЕС ДООЕЛ Скопје и од истите во целост се очекува во своето 

деловно работење да не ги прекршуваат правилата конституирани со неа и Законот. 

 

Во ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје не се толерира 

коруптивното однесување. 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје се 

придржува кон законите и регулативите против мито и корупција и ги подржува 

напорите за елиминирање на митото и корупцијата ширум светот. Се стремиме да 

обебедиме нашите партнери да ја споделат нашата посветеност и да разберат дека 

нивните постапки може да имаат негативни последици за ТРАНСЛОГ ДООЕЛ Скопје и 

ТРАНСЛОГ ЕКСПРЕС ДООЕЛ Скопје. 

 

Корупцијата претставува сериозна закана за владеењето на правото, демократијата, 

човековите права и слободи, еднаквоста и социјалната правда, која го поткопува развојот 

и ја загрозува стабилноста за функционирањето на општеството, што има директни 

импликации во вршењето на дејноста на нашата компанија која е организирана во 

Република Северна Македонија, а својата дејност ја врши и со дузина странски 

компании и воедно го нарушува имиџот на истата доколку поради било каков индикатор 

биде поврзана со коруптивно работење. 

 

Нудењето или давањето на било каква корист на државен функционер, корисник или 

трето лице со цел да се стекне несоодветна предност се нарекува мито и е строго 

забрането. Таква корист не смееме да бараме или да добиваме од никого. 

 

Во ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје не се толерира 

било која друга форма на неетичко, казниво или друго незаконито однесување. 

 

Секој вработен, директор, деловен соработник и/или клиент поврзан со ТРАНСЛОГ 

ДООЕЛ Скопје и ТРАНСЛОГ ЕКСПРЕС ДООЕЛ Скопје е должен веднаш преку 

интерно воспоставен систем да пријави сомневање за корупција во работењето или друг 

настан кој го нарушува деловниот интегритет на ТРАНСЛОГ ДООЕЛ Скопје и 

ТРАНСЛОГ ЕКСПРЕС ДООЕЛ Скопје.  

 

Основно начело на ефикасност во спречување на корупцијата е секогаш пријавување за 

било какво сомневање за корупција на службената електронска адреса на ТРАНСЛОГ 

ДООЕЛ Скопје и ТРАНСЛОГ ЕКСПРЕС ДООЕЛ Скопје и/или писмено до управителот 

на нашата компанија. 

 

Грижата за спроведување на правилата за спречување на корупцијата и со тоа зашитта 

на интегритетот на нашата компанија е индивидуална и колективна.  

 

Управителот е одговорен за воспоставување и спроведување на системот на интегритет 

и нормите за спречување на корупцијата, како и за нивна промоција преку своето лично 

однесување и со преземање на мерки за колективна прифатеност на истите од страна на 

вработените, деловните соработници и сите други лица ангажирани во целокупниот 

работен процес на нашата компанија. 

 

 

❖ Клучни показатели за ризикот од мито и корупција 

 

- Третото лице бара невообичаени начини на плаќање; 

- Третото лице бара дискреционо овластување само да врши 

службени работи во односите со државни органи или ангажманот на трето лице бил 

поттикнат или побаран од функционер; 

- Третото лице бара надомест во вид на политички/добротворен придонес или 

надомест заснован на учинок (т.е. надомест за успешно склучување на зделката, 

бонус надомест и друг условен надоместок); 

- Третото лице било препорачано од некој кој може да има корист од неговиот 

избор; 

- Има тековни или претходни наводи за несоодветно однесување од третото лице, 

вклучително несоодветни плаќања; 

- Третото лице одбива да го открие идентитетот на сопственикот на компанијата, 

партнерот или работодавачот; 

- Третото лице одбива соодветно да ги документира трошоците или бара 

изготвување на неточни фактури, договори или друга документација. 

 

 

 

III. ЕДНАКВОСТ НА ПРАВАТА ЗА СИТЕ ВРАБОТЕНИ И ЗАБРАНА ЗА 

ВОЗНЕМИРУВАЊЕ И ДИСКРИМИНАЦИЈА ПО БИЛО КОЈ ОСНОВ 

 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје е одговорно 

претпријатие, како интерно, така и општествено, па истото негува, шири и поттикнува 

безбедна работна средина. Па така, ние не толерираме, вознемирување, дискриминација, 

закани, малтретирање или било какво однесување кон никого. 

 

Сите вработени ќе ги поседуваат и ползуваат уставно и законски загарантираните 

основни човекови слободи и права, вклучително и правата од работниот однос заснован 

во нашата компанија.  

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје строго ја 

забранува дискриминацијата по било кој основ. 

 

Не ги одобруваме зборовите и однесувањат што резултираат со дискриминација врз 

основа на фактори како што се раса, боја на кожа, пол, јазик, религија, политичка 

припадност, национално или социјално потекло, бременост или родителство, 

инвалидитет, брачен статус, возраст, сексуална ориентација, родов идентитет и/или 

изјаснување, трансроден статус, здравствена состојба или која било друга законски 

заштитена припадност или статус. 

 

Се обврзуваме да обезбедиме еднакви можности во сите аспекти на вработувањето, 

вклучувајќи регрутирање, засновање работен однос, обука, надомест, бенефиции, 

преместување на работно место со понизок ранг, престанок на работниот однос, 

образовна помош, социјални и рекреативни програми, унапредување и преместување.  

Доколку било кој вработен забележи или се сомнева дека има 

дискриминација, вознемирување или злоупотреба, истиот презема обврска веднаш да го 

извести непосредно претпоставениот раководител или вработен во Одделот за човечки 

ресурси. Со сите пријави за можни проблеми ќе се постапува внимателно и доверливо. 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје строго и јасно го 

осудува секое евентуално прекршување на овие правила и од страна на негов деловен 

соработник и/или клиент и доколку во соодветни постапки пред надлежни органи биде 

утврдено било каков прекршок или кривично дело, ќе ги преземе сите мерки и дејствија 

за оградување од истите, а тоа ќе има импликации и во врска со заснованиот 

облигационен однос. 

 

 

IV. ЗАБРАНА ЗА ЕКСПЛОАТАЦИЈА НА ДЕТСКИ ТРУД 

 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје ги верификува и 

издигнува на ниво на основни акти по кои работи компанијата одредбите на 

Конвенцијата за правата на детето, Конвенцијата против најлошите форми на детски 

труд.  

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје во своето 

работење стриктно ги применува одредбите од овие меѓународни акти, заедно и во склоп 

со Законот за работните односи како релевантен материјален пропис кој ја регулира 

материјата во Република Северна Македонија. 

 

Најстрого се забранува експлоатација на детскиот труд во работењето на нашата 

компанија. 

 

Забраната се отвелотвроува преку следните основни постулати: 

➢ Нема да биде анагажирано на работа во нашата компанија дете на возраст 

под 15 (петнаесет) години или дете кое нема завршено задолжително основно 

образование; 

➢ Во случај на работен ангажман на млади лица на возраст помеѓу 15 

(петнаесет) и 18 (осумнаесет) годишна возраст ќе бидат стриктно 

почитувани нормите конституирани со Законот за работните односи во 

РСМ; 

➢ Во случај на работен ангажман на работници кои сеуште немаат навршено 

18 годишна возраст, истите нема да бидат ангажирани за извршување на 

тешка физичка работа, работа која се извршува под земја или под вода, 

работа поврзана со извори на јонизирачка радијација и друга работа која 

може да биде штетна по здравјето или е со зголемена опасноста да влија е на 

здравјето на таа личност, како што е здравствениот развој, имајќи ги 

особено психофизичките специфики на секоја поединечна личност. 

Детскиот труд не смее да се користи во кој било дел од компанијата на 

деловните соработници поврзаните лица и/или клиентите на ТРАНСЛОГ ДООЕЛ 

Скопје и ТРАНСЛОГ ЕКСПРЕС ДООЕЛ Скопје. 

 

Секој деловен соработник, поврзано лице и/или клиент на ТРАНСЛОГ ДООЕЛ Скопје 

и ТРАНСЛОГ ЕКСПРЕС ДООЕЛ Скопје се обврзува овие основни постулати да ги 

применува и во своето работење. За потврдување на таквата обврска, во правните дела 

кои ќе бидат склучувани со правните и/или физичките лица, ТРАНСЛОГ ДООЕЛ Скопје 

и ТРАНСЛОГ ЕКСПРЕС ДООЕЛ Скопје ќе инкорпорира соодветни обврзувачки 

одредби. 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје строго и јасно го 

осудува секое евентуално прекршување на овие правила и од страна на негов деловен 

соработник и/или клиент и доколку во соодветни постапки пред надлежни органи биде 

утврдено било каков прекршок или кривично дело, ќе ги преземе сите мерки и дејствија 

за оградување од истите, а тоа ќе има импликации и во врска со заснованиот 

облигационен однос. 

V. ЗАБРАНА ЗА ТРГОВИЈА СО ЛУЃЕ 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје во широкиот 

делокруг на своето работење ги подржува индивидуалните основни човекови слободи и 

права како што е дефинирано во Универзалната декларација за човекови права, 

Меѓународниот пакт за граѓански и политички права и Декларацијата на Меѓународната 

организација на трудот за основните принципи и права на работа. 

 

Во насока на почитување на овие меѓународни правни акти и Законите во Република 

Северна Македонија, како дел од нашата посветеност на општествените и 

одговорностите на заедницата, применуваме политика на нулта толеранција кон 

трговијата со луѓе. 

 

Никој, ниту еден вработен, управител, деловен соработник и/или клиент не смее да 

толерира трговија со луѓе или ропство. 

 

Секој е обрзан да постапува со интегритет при вршење на својата работа и деловни 

интеракции со секој поединец, било тоа да е вработен, консулатнт или друго ангажирано 

лице.  

 

Никој не смее да користи лажни или измамнички траси за време на регрутирањето на 

вработени. 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје нема свесно да 

работи со правни или физички лица кои ги прекршуваат овие практики. 

 

Секој деловен соработник, поврзано лице и/или клиент на ТРАНСЛОГ ДООЕЛ Скопје 

и ТРАНСЛОГ ЕКСПРЕС ДООЕЛ Скопје се обврзува овие основни постулати да ги 

применува и во своето работење. За потврдување на таквата обврска, во правните дела 

кои ќе бидат склучувани со правните и/или физичките лица, ТРАНСЛОГ 

ДООЕЛ Скопје и ТРАНСЛОГ ЕКСПРЕС ДООЕЛ Скопје ќе инкорпорира соодветни 

обврзувачки одредби. 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје строго и јасно го 

осудува секое евентуално прекршување на овие правила и од страна на негов деловен 

соработник и/или клиент и доколку во соодветни постапки пред надлежни органи биде 

утврдено било каков прекршок или кривично дело, ќе ги преземе сите мерки и дејствија 

за оградување од истите, а тоа ќе има импликации и во врска со заснованиот 

облигационен однос. 

VI. ЗДРАВЈЕ, БЕЗБЕДНОСТ И ЗАШТИТА НА ЖИВОТНАТА СРЕДИНА 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје ги почитува сите 

важечки здравствени програми и воспоставени системи и за да им обезбеди на 

работниците безбедносни информации во врска со опасните материјали и едукација како 

да се заштитат од потенцијални опасности. Опасните материјали може да вклучуваат, но 

не се ограничени на суровини, изолирани полупроизводи, производи, растворувачи, 

средства за чистење и отпад. 

 

Се очекува ваквата деловна практика и однесување да биде почитувано и од деловните 

соработници, поврзано лице и/или клиент на ТРАНСЛОГ ДООЕЛ Скопје и ТРАНСЛОГ 

ЕКСПРЕС ДООЕЛ Скопје. 

 

 

❖ ЗАШТИТА НА ЗДРАВЈЕТО И БЕЗБЕДНОСТА НА РАБОТНИЦИТЕ 

 

При работењето од делокругот на ТРАНСЛОГ ДООЕЛ Скопје и ТРАНСЛОГ ЕКСПРЕС 

ДООЕЛ Скопје: 

 

- Се воспоставуваат програми и системи за да им обезбедат на работниците 

безбедносни информации во врска со опасните материјали и едукација за да ги 

заштити од потенцијални опасности. Опасните материјали може да вклучуваат, 

но не се ограничени на суровини, изолирани полупроизводи, производи, 

растворувачи, средства за чистење и отпад; 

- Се воспоставуваат системи и програми за да се идентификуваат и 

професионалните и процесните опасности. Тие треба да ги квантифицираат 

таквите опасности и соодветно да ги дефинираат нивоата на ризик и да имаат 

програми и системи за спречување или ублажување на овие ризици (на пр. 

катастрофално ослободување на хемикалии, испарувања, прашина); 

- Се воспоставуваат системи и процеси за заштита на работниците од изложеност 

на хемиски, биолошки и физички опасности (вклучувајќи физички тешки задачи) 

на работното место; 

- Ќе развијат и дистрибуираат планови за итни случаи низ нивните капацитети. 

Секој е должен да го минимизира потенцијалното влијание на било која вонредна 

состојба со спроведување на соодветни планови за итни случаи и процедури за 

постапување во такви случаи. 

❖ ЗАШТИТА НА ЖИВОТНАТА СРЕДИНА 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје во своето 

работење ги почитува сите важечки закони и прописи за заштита на животната средина, 

односно: 

 

- Воспоставува процеси и системи за усогласување со важечките закони и прописи 

за животната средина; 

- Воспоставува роцеси и системи кои обезбедуваат безбедно ракување, движење, 

складирање, рециклирање, повторна употреба или управување со отпадот. Секое 

создавање и отстранување на отпад, емисии во воздухот и испуштање во вода, со 

потенцијал да има негативно влијание врз здравјето на луѓето или врз животната 

средина, треба соодветно да се минимизира, соодветно да се управува, 

контролира и/или да се третира пред да се испушти во животната средина; 

- Воспоставува процеси и системи за спречување и ублажување на случајните и 

дифузните излевања и испуштања во животната средина; 

- Воспоставува процеси и системи за одржливо оптимизирање на користењето на 

сите релевантни ресурси, како што се енергијата, водата и материјалите. 

 

 

Секој деловен соработник, поврзано лице и/или клиент на ТРАНСЛОГ ДООЕЛ Скопје 

и ТРАНСЛОГ ЕКСПРЕС ДООЕЛ Скопје се обврзува овие основни постулати да ги 

применува и во своето работење. За потврдување на таквата обврска, во правните дела 

кои ќе бидат склучувани со правните и/или физичките лица, ТРАНСЛОГ ДООЕЛ Скопје 

и ТРАНСЛОГ ЕКСПРЕС ДООЕЛ Скопје ќе инкорпорира соодветни обврзувачки 

одредби. 

 

ТРАНСЛОГ ДООЕЛ Скопје и ТРАНСЛОГ ЕКСПРЕС ДООЕЛ Скопје строго и јасно го 

осудува секое евентуално прекршување на овие правила и од страна на негов деловен 

соработник и/или клиент и доколку во соодветни постапки пред надлежни органи биде 

утврдено било каков прекршок или кривично дело, ќе ги преземе сите мерки и дејствија 

за оградување од истите, а тоа ќе има импликации и во врска со заснованиот 

облигационен однос. 

 

 

 

Скопје, 20.02.2023 година 

 

 

ТРАНСЛОГ ДООЕЛ Скопје   

Управител Викторија Алексиевски - Смичковска 

 

 

ТРАНСЛОГ ЕКСПРЕС ДООЕЛ Скопје 

Управител Јана Стојаноска  


